
B pẽnegda wĩntoogã dũni yikr raarã bõn-naandsã
zutu, halɩ t'a wa lebg wala Miil alkadre,

Yii a Miƙdaad ɭbn Al-Aswad nengẽ, (Wẽnd yard be a yĩnga) a yeelame : m wʋma Wẽnd
Tẽn-tʋʋma, (Wẽnd pʋʋsg la A tɩlgr be a yĩnga) t'a yetẽ: «B pẽnegda wĩntoogã dũni yikr
raarã bõn-naandsã zutu, halɩ t'a wa lebg wala Miil alkadre,» a Sʋlaym ɭbn ʿAamir yeele:
m wẽen ne Wẽnde, mam ka mi b yet tɩ Miilã yaa bõe la b rat ne? Yaa Tẽngã magbã bɩɩ?
Maa yaa Miil ning sẽn yaa kɩrʋ bilã alkadre? A yeele: «Nebã na n yɩɩ b tʋʋmã alkadr tεka
tʋʋlmẽ wã, bee beenẽ neb tʋʋlg sẽn na n ta b na-kuga, bee beenẽ neb tʋʋlg sẽn na n ta
b rũma, be beenẽ neb tʋʋlg sẽn na n ta b yerb londo, be beenẽ neb tʋʋlg sẽn na n ta a
noorẽ wã». La a yeele: La Wẽnd Tẽn-tʋʋmã (Wẽnd pʋʋsg lɑ A tɩlgr be ɑ yĩngɑ) tees a

nugã a noorẽ wã.
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg lɑ A tɩlgr be ɑ yĩngɑ) kõo kibare, tɩ wĩntoogã b na n pẽneg-a-la dũni
yikr raarã ne bõn-naandsã, halɩ t'a wa lebg wala Miil alkadr ne b zutã. A Taabɩ'ɩy (Pʋgbga) a
Salɩɩm ɭbn ʿAamir yeele: M wẽen ne Wẽnde, m ka mi b yet tɩ Miilã a yaa bõe la b rat ne, Yaa
Tẽngã magbã bɩɩ? Maa yaa Miil ning sẽn yaa kɩrʋ bilã alkadre? Nabiyaamã yeele: B na n yɩɩ
tʋʋlgã pʋgẽ, ned fãa tʋʋm alkadre, be b pʋgẽ neb tʋʋlg sẽn na n zems na-kuga, bee b pʋgẽ
tʋʋlg sẽn na n zems rũm a yiibu, bee b pʋgẽ tʋʋlg sẽn na n ta sẽegẽ wã, bee b pʋgẽ tʋʋlgã
sẽn na n ta a noorẽ wã, t'a ka tõe n gom ye. A yeelame: la Nabiyaamã (Wẽnd pʋʋsg lɑ A tɩlgr
be ɑ yĩngɑ) rɩka a nugã n tees a noorã.

